
Aalisarneq pillugu Siunnersuisoqatigiit ataatsimiinneranni nr. 201-imi oqaluuserisassat
Siulittaasup tikilluaqqusinera.  Peqataasunik ilisarititsineq. 

1) Ullormut oqaluuserisassat akuerineqarneri. 
Akuerineqarpoq.

2) Siunnersuisoqatigiit kingullermik ataatsimiinnerannit imaqarniliap akuersissutigineqarnera.  
Akuerineqarpoq.

3) Suliat isummerfigineqartussat
· APNIPN-imit nalinginnaasumik ilisimatitsineq
Naalakkersuisut nutaat, siornatigut Naalakkersuisuusimasunit suliassat aallartisarneqarsimasut nalilersorneqarput kiisalu Naalakkersuisooqatigiit kissaataat pillugit oqaloqatigiittoqarluni. Suliassat Naalakkersuisut siuliinit tiguneqartut akuerineqarsimasut makkuupput:
· Mou Nunavut. Illuatungeriinnit akuerineqarpoq, atsioqatigiinnissaq pilersaarutaavoq pissasoq 31. juli 2025. Tamatuma saniatigut Nunavummit aallartitat Ilulissanut aamma Sisimiunut paasisassarsiorlutik aallassapput. 
· Savalimmiunut sinaakkutissat pillugit isumaqatigiissut Naalakkersuisunit akuersissutigineqarpoq, Savalimmiut akuersinissaat utaqqimaarneqarpoq. Atsiornissaat septemberimi pissasoq naatsorsuutaavoq. Isumaqatigiissummik nutarterineruvoq, kisiannili suleqatigiinnermi pingaarutilimmik allannguuteqartoqanngilaq. 
· FAO: Suliniaqatigiiffimmut ilaasortanngornissaq qinnutigineqarpoq. Tamanna ima isumaqarpoq ukiut marlukkaarlugit Aalisarneq pillugu Siunnersuisoqatigiit ataatsimiinnerani peqataasinnaanermik. Aalisarnermik nakkutilliinerup ingerlanneqarneralu pillugit ilaatigut inassuteqaatinik Ataatsimiittartoqatigiit (COFI) suliaqartarput. Qanoq ililluni nunat tamalaat akornani sinaakkutit atuutsinneqalertarnerat pillugu aalajangeeqataanissaq siunertaralugu Kalaallit Nunaat peqataassaaq. 
· Nipisat pillugit aqutsinissamut pilersaarut: Qinersinissaq sioqqullugu akuersissutigineqanngitsoorpoq. Naalakkersuisupt kissaateqarneratunuliaqutaralugu nalimmassaaneq ingerlavoq tamatuma kingorna akuersissuteqartoqartinnagu nutaamik tusarniutigineqassaaq. Tullissaanik nipisanniarnissaq pisinnagu atuutsinneqalissaaq. Ullut aalisarfiusut sivitsornissaannut periarfissat allanngortinniarlugit suliaqartoqassaaq, soorlu pissutsit nammineq iliuuseqarfigisinnaanngisat . assersuutigalugu pisassat sikoqarpallaaneranik pissuteqartumik sunniuteqarpat kiisalu aqutsiveqarfinnut ataasiakkaanut TAC-mi agguaariaatsimut naleqqussarniarlugit, soorlu ass. sikoqarpallaarneranik pissuteqartumik agguataarinninneq sunnerneqassanngippat. 

Tamatuma saniatigut aalisarnerup teknikikkut iluarsartuussivigineqarnera nalunaarummut akuersissutaagallartumik pissarsiniarluni APNIPN suliaqarpoq, taamaalilluta piffissami aggersumi aqutsiveqarfinni sikunik akornusersorneqarsimappat aalisarnerup ingerlaannarnissaa pisariaqassappat qulakkeerniarlugu aallartinniassagatta. 

Kalaallit Nunaata kitaani avataasiorluni qaleralinniarneq pillugu aqutsinermi pilersaarutip nutarterneqarnissaa aallartisarneqarpoq, tassa aqutsinermut pilersaarut ulloq 31. december 2025 taamaatissammat. Suleqatigiissitaq siullermeerlutik ataatsimiinnissaannut aggersaassutit nassiunneqarput.

Nalunaarutinut suliaqarnermut tunngatillugu killiffik unaagallarpoq: 
· Aalisarnermi saniatigut pisat pillugit nalunaarut kiisalu inuussutissarsiutiginagu aalisarnermut nalunaarut siullermeerlugu inatsiseqarnikkut immikkoortumik misissorneqarpoq. Tamatuma kingorna tamanut ammasumik tusarniaassutigineqassapput.  Inuussutissarsiutiginagu aalisarnermut nalunaarummi nammineq atugassanik aalisarneq pillugu nalunaarummi aalisakkat suussusaat tunngavigalugu aqutseriaataasimasoq atuukkunnaartitap paarlatsigaa ataatsimut nalunaarummiilernerat.
· Umiarsuit aalisakkanik tunitsiviit, pisanik nussuinerit aamma nunami tunitsiviit kiisalu misileraalluni aalisarneq suli suliarineqarput. 
· Ukioq manna nalunaarutit tamarmik atuutilissapput. 
· Inuttassaqarneq pillugu nalunaarummut tunngatillugu tamatuminnga suliaqarneq ingerlaannassasoq Naalakkersuisoq naliliivoq.
· ESU 2024 septemberimiilli Aalisarnermut immikkoortortaqarfiup ataaniilerpoq. 1. juni aallarnerfigalugu allaffimmi pisortamik atorfinitsitsisoqarpoq. Immikkut inuttaqalernikkut sulianik suliarinninneq pitsanngorsarneqarsinnaavoq. Suleqatinut tamanut attuumassutilinnut pisortaq nutaaq ilisaritinneqarumaarpoq.
· ESU-mut tunngatillugu qulaajaaneq suli ingerlavoq. Inatsisinik allannguisoqassanersoq kissatigineqarnersoq tamatuma kingorna politikikkut aalajangerneqarumaarpoq. Naatsorsuutigineqarpoq suliaq 2025-mi aallartisarneqassasoq 2026-mi ukiaanerani Inatsisartut ataatsimiinneranni inatsisip nutaap suliarineqarnissaa siunertaralugu.

QAK: Nalunaarutinik allannguinerit pillugit piffissaq pillugu pilersaaruteqartoqarnerluni?

APNIPN: Nalunaarutit marluk Naalakkersuisut Siulittaasuata Naalakkersuisoqarfiani inatsisinut immikkoortortaqarfianit suliarineqarput, sapaatip akunneri marluk imaluunniit pingasut suliarineqassapput. Tamatuma kingorna tusarniaanissamut piareersaaneq. Junip qaammataani tusarniaanissaq naatsorsuutigineqarpoq. 

RG: Inuussutissarsiutigalu akuersissutilinnut tunngatillugu oqilisaassisinnaanissaq sulissutigineqarnerluni?  taamaalilluni akuersissutaatillip pisinnaatitaaffini misissorsinnaanngorlugit.  

APNIPN: Qupperneq nutaaq pisassiissutit inissisimanerat kingulliit pillugit Islandip Fiskestofa-mit isumassarsiorfigisaq aallartisarneqarpoq. Avataasiortut pisaat qallorneqartut kingulliit tamarmik www.GFJK.gl-mi takuneqarsinnaalereernikuupput. Akuersissutillu piumasaqaataat takusinnaanissaat immaqa oqaloqatigiissutigineqarsinnaavoq, taamaalilluni aalisartut akuersissutaat kikkunnit tamanit takuneqarsinnaaniassammata. Tamanna suli qulaarneqanngilaq, kisianni piffissami ungasinnerusumi kikkut pisassaqarnersut aamma taakku pisaat qallorneqartut takuneqarsinnaanngussapput.

SFG: Nipisaat pillugit aqutsinissamut pilersaarut: Aalisarnerup sivitsorneqarnissaanut tunngatillugu qanoq iliortoqarniarpa? Siusinnerusukkut aallartissanerluni?

APNIPN: Aallaavittut siusinnerusukkut aallartittoqartassanngilaq imaluunniit ullut aalisarfissat amerlassusaat allanngortinneqassanngillat. Kisiannili ass. sikumik pissuteqartumik aalisarneq kinguaattooraluarpat aalisarneq sivitsorneqarsinnaavoq. Taamaallaalli avataaniit pissutsit aalisarneq sunnersimappassuk. APNIPN aamma SFG Pinngortitaleriffimmik aamma oqaloqatiginnipput. Taakku piareerpata tusarniutigineqassapput. 

SFG: TAC-mi? 

APNIPN: Aqutsiveqarfinnut ataasiakkaanut TAC-mik agguaassinissamut agguaasseriaatsit. Ukiuni tulliuttuni pisanut qallorneqartunut kingullernut pissutsit avataaneersut TAC-mut tunngatillugu pillaataannginnissaat kissaataavoq.

SFG: Mianersussaagut timmissanillu saniatigut pisarisuukkanik unammillernartoqarnera pissutigalugu siusinnerusukkut aallartissanata. MSC-mik meqqilersuineq Islandip annaanikuuaa. Saniatigut pisarisuukkanik pissuteqartumik.

PS: Nipisannut tunngatillugu. Ukioq maannamut maannakkumullu attuumassuteqarpoq. Maannakkut sivitsorneqarsinnaava? Piffiit ilaanniaqutsiveqarfinni takusinnaalereerparput qallorneqartut naammaginanngitsut.Silap pissusaanik pissuteqartumik ilaqutariit isertitassaannik annaasaqarnerannik sunniuteqartarpoq.

APNIPN: Soorlu eqqaaneqartutut nalunaarummit akuersissutaagallartussaq suliaralugu aallartipparput, taamaalilluni maannakkorpiaq aalisarneq sivitsorneqarniassammat. Tamanna pissaaq aqutsiveqarfiit ilai sapaatip akunnerata tulliani matusussaammata.

KNAPK: Aqutsiveqarfinnut 1F-mut, 1E-mut aamma 1D-mut nipisanniarnerup ullunik qulinik sivitsorneqarnissaa pillugu KNAPK-p APNIPN-mut aqagu qinnutigissamaarpaa.

QAK: Nalunaarutinik allannguinernut tunngatillugu qaleralinniarnerup ingerlanerlunnera naqissusissallugu pingaaruteqarpoq. Arlaqartut saarullinniarnermut nuussimapput, sikumik imaluunniit qaleraleqassutsip annikillineranik pissuteqartumik. Tamanna pisassiissutinik nuussisoqarnissaanut aamma 75 %-iisa aalisarneqarnissaannut piumasaqaammut akornutaasinnaavoq. Kissaatigineqarpoq angallatit qassuserlutik aalisarsinnaassasut.

APNIPN: Inatsisini takuneqarsinnaasutut ukiut pingasut tulleriiginnarlugit pisassami 75%-ii atorsimanngikkunigit pisassami ilaannik pinngitsaaliinikkut nuunneqarsinnaapput, aamma immikkut akuerineqarsinnaavoq. 

QAK: Aammattaaq saattuarniarneq siunnersorneqarnerup appariartuinnarneranik sunnerneqaqqavoq. Angallatit atortulersuutitigut piumasaqaatinik killilersorneqarput. Ataqatigiinngillat; aalisarneq pitsanngorsarniarneqarpoq PNNP atorlugu kiisalu aalisarnerup ingerlanneqarneranut killiliilluni.

APNIPN:  Ernummateqaatisi allakkatigut nassiussigit. 

Sulisitsisut: Eqikkaaneq   Inuussutissarsiornermit nalunaarusiat pillugit tusarniaanermit akissuteqaatit tunngavilersorluakkat pissarsiarisimavasi. Nalunaarutini nalimmassaatinut tunngatillugu taakku APNIPN-ip aallartissutigisinnaavai.

· Immikkoortoq eqqartugassaq: Suleqatigiinnissamik isumaqatigiissummut tunngatillugu Aalisarnermi Inatsimmi aalajangersakkanut atatillugu Aalisarnermi siunnersuisooqatigiit atuuffiata qulaajarneqarnera

Sulisitsisut: Immikkoortoq eqqartugassaq kissaatigisimavarput. Aalisarnermut inatsimmi nutaami Aalisarnermut Siunnersuisooqatigiit atuuffiat ersarilluinnarpoq, kisiannili  Suleqatigiinnissamik isumaqatigiissutip arlaannaanulluunniit attuumassuteqanngitsumik Aalisarnermut Siunnersuisooqatigiinnik kissaataanut atatillugu kissaatit suut aamma Aalisarnermut Siunnersuisoqatigiinnut maannakkut atuuttunut qanoq sunniuteqassanersoq ersernerluppoq. Imarisaa qimerlooraanni takuneqarsinnaavoq suliassat assigiinngitsuusut - akerleriittut. Qiviaannarlugu tupannarpoq. Soorluuna arlaannaanulluunniit attuumassuteqanngitsoq Aningaasarnermut Siunnersuisoqatigiinnut assingusoq. Atorunnaarsinneqarnialernerluta? Taamaattumik oqaloqatigiinnermik aallaavilimmik eqqartugassaavoq.

APNIPN: Arlaannaannulluunniit attumassuteqanngitsumik politikkikkut kissaateqarnermut, qanorlu isikkoqassanersoq kiisalu Aalisarnermut siunnersuisooqatigiinnut atuutereersunut qanoq sunniuteqassanersoq sulilu APNIPN-mut tunngatillugu aalisarnermut siunnersuisooqatigiit qanoq isikkoqarnissaannik, sunik suliaqassanersoq aallaavittut Aningaasarnermut Siunnersuisooqatigiinnut  assingusumik qulaajaasoqartariaqassaaq. Siunnersuisooqatigiit aappaat allamik taarserneqassanerluni imaluunniit marlunnik assigiinngitsunik siunnersuisooqatigeeqassanerluni? Naalakkersuisut tamanna isummerfigisassaraat.  Aalisarnermut inatsimmi §54 naapertorlugu Aalisarnermut Siunnersuisooqatigiit maannakkumut sulinertik ingerlatiinnassavaat. Aalisarnermut Siunnersuisooqatigiit suleriaasertik naapertorlugu Naalakkersuisunut oqaaseqaasiorsinnaapput, tamanna kissaatigineqarpat. 

Qanorluunniit Naalakkersuisut  aalajangissagaluarpata, taava  APNIPN-mi sulineq aalisarnermi ingerlatsisunik akuutitsilluni ullumikkutut ingerlaannassaaq tusarniaanerit, ataatsimiinnerit, aamma suleqatigiisitsinerillu.  Inuussutissarsiuteqartunik suleqateqarneq nuannaarutigaarput kiisalu oqaloqatigiinnerit pitsaasut aamma angusaqarfiusut ilanngullugit. Soorlu aningaasaqarnermut siunnersuisooqatigiittulli arlaannaannulluunniit attuumassuteqanngitsumik siunnersuisooqatigiinnut ilaasortassanik inuussutissarsiuteqartut toqqaanissat naatsorsuutigaarput. Qanoq isikkoqarsinnaanera Suleqatigiinnissamut isumaqatigiissut naleqarnerulersitsinermi immikkoortut tamarmiusut  eqqarsaatigalugu sinniisoqarnissaa maannakkumut ersarippallaanngilaq imaassinnaavorlumi siunnersuutissassinnik piumasaqarsinnaasugut.

PS: Nammineerlusi misissuataarsimagassi tusaasinnaavara. Suleqatigiissitaliamut ilanngukkusukkaluarpugut. Kissaatiginngilarput Naalakkersuisoqarfik boks-inngussassoq qernertoq aalisarnermik suliaqartunut attaveqanngitsoq. Suleqatigiinnermi ingerlalluartoq nalilerusupparput.  

Sulisitsisut: Suleqatigiilluarsinnaanissaq Siunnersuisooqatigiiliassamut tungiuvilluarsinnaavoq. Takusimavarpummi Aalisarnermut Isumalioqatigiissitaq malinneqanngikkaluartoq. Taamaattorli aalajangerneq pissutsinik piviusunik tunngaveqassasoq pingaaruteqarpoq. Suleqatigiilluarneq attatiinnarneqassaaq. Aalisarnermut Isumalioqatigiissitaq atuuttoq assissaqanngilaq (pitsaalluinnarpoq). Aalisarnermilumi suleqatigiinneq piusoq ingerlaavartumik ineriartortinneqassaaq.

ONKN: Siulittaasoq isumaqatigaara.  Aalisarnermut isumalioqatigiissitaq politikkikkut kissaateqarnerattulluarsarfigisinnaavarpuut? Aappaattullu naleqarnerulersitsinissamut tunngatillugu. Attuumassuteqartummi amerlaqaat: Aalisartut, Brugseni.Isumaqatigiissutigaarpummi TAC pillugit aalajangernerit politikkimit avissaartinneqassasut. Tamanna ajunngitsumik kinguneqarsinnaavoq.

KNAPK: KNAPK GE-tulli eqqarsaasersuutigaa Aalisarnermi Isumalioqatigiissitamut Suleqatigiinnissamut isumaqatigiissut qanoq sunniuteqassanersoq. Isumalioqatigiissitaq inatsisinut pituttugaavoq taamaattumillu inatsit allanngortinneqanngippat atorunnaarsinneqarsinnaanani. 

APNIPN: Aap, qanorluunniit pisoqaraluarpat inatsit allanngortinneqartariaqarpoq, tassami arlaannaannulluunniit attuumassuteqanngitsumik aalisarnermi isumalioqatigiissitanik pilersitsiniaraanni inatsisitigut tunngavissaqartariaqarmat. Isumasioqatigiissitamik pilersitsinissami aalisarnermut inatsimmi inatsisini tunngavigisaq suliarineqartariaqassammat naatsorsuutigaarput, tamatumalu kingorna siunertat suuneranik qulaajaasut, pilersitsineq aamma suliassat pillugit nalunaarusiortoqarluni. Isumasioqatigiissitaq Ingerlatsinermi, aalisarnermi, tunisassiornermi, nittarsaassinermi, kiisalu nalitusaanermi immikkut ilisimasalinnik inuttalersorneqarnissaa naatsorsuutigineqarpoq. Soorlu aningaasaqarnermi siunnersuisoqatigiittulli misissueqqissaarnerit ingerlanneqassapput kiisalu Naalakkersuisunut inassuteqaasiortoqarluni. Aalajangiisoqarsinnaanngilarli.

PS: Tassunga tunngatillugu ernumanartoqarpoq. Tamanna imminut ungasipallaalernermik kinguneqarsinnaavoq. Qaninnerusumik suleqatigiittariaqarpugut. Maanna nunap immikkoortuini killilersuutit takkunnikuupput, aamma TAC appasinnerusoq ilanngullugu. Ukiut tulliuttut tallimat ajortorujuusinnaapput. Tamatta kissaatiginngilarput inuussutissarsiut immikkut peqataatitatut taasisinnaanngitsutut inissisimassasut. 

APNIPN: Soorlu eqqaaneqartutut ullumikkutut inuussutissarsiuteqartunik suleqateqarnerput  ingerlatiinnarusupparput.   
Sulisitsisut: Aalisarnermi Isumalioqatigiissitaq arlaannaannulluunniit attuumassuteqassanngippat; Naleqarnerulersitsinermi immikkoortut tamarmik akuutinneqalissappata taava tamanna arlaannaanulluunniit attuumassuteqarnerunngilaq. Annilaangassutigaara nunanit allaninngaanniissasut. Ernumanartuuvoq. Inuiaqatigiiarannguugatta amerlanngitsunnguulluta tamatta sukkut arlaatigulluunniit attuumassuteqartarpugut. Akileraarusersuineq aqqutigalugu aalisarneq annertuumik tatineqarpoq. Aalisarneq tatineqartillugu siumut isigisumik piareersimaffiginiarlugu akileraarusersueriaatsit misissorneqartariaqarput.

QAK: Aalisarnermi Isumalioqatigiissitaq iluaraarput. Aallaqqaataaniilli sulinermut akuutinneqarusuppugut. Taamaattumik neriuutigaara tulliani ataatsimiinnissatsinnut tamassumunnga ilanngusassaqartoqarnissaa.

PS: Oqartoqarangat Naleqarnerulersitsinermi immikkoortut tamarmik Aalisarnermi Isumasioqatigiinni suut amigaataagamik??

APNIPN: Immikkut ilisimasallit, inuussutissarsiummi peqataanngikkaluartut. Nammineq najukkaminngaanneersinnaapput, kisiannili  suliniaqatigiiffimmiit imaluunniit suliffeqarfimmiit pisuunatik, kisiannili immikkut piginnaasaqarnertiktunuliaqutigalugu peqataatinneqartunik.  

APNIPN: Ilassutigisinnaavara, suliassaqarfinni nutaaneersunut tunngatillugu immikkuualuttortai kingulliit qulaajarlugit aallartileratsigit, kisianni Ilisimatusarfiup ataani Aalisarnermi Aningaasaqarneq pillugu Centerimik pilersitsinissamik siunnersuut piareeqqagatsigu aamma 2026-mi aningaasanut inatsimmi atugassiissutit ilanngullugit. Taamaalilluni inunnik atorfinitsitsisoqarsinnaalissaaq kiisalu misissueqissaarnernik suliaqarlutik aalisarnermilu aningaasaqarnikkut pissutsinut tunngasunik suliassanik ilinniartut suliaqarlutik aallartissinnaanngussapput. 

ONKL: Aningaasaqarnikkut aalisarnermi Centeri suleqataaffigerusupparput. Tamanna ammaffigaarput. 

4) Siunnersuisooqatigiit Naalakkersuisunut saaffiginnissutigeratarsinnaasa killiffiat
Soqanngilaq

5) Naalakkersuisunut oqariartuutit
Soqanngilaq

6) Tamanut oqaaseqaatit
Soqanngilaq

7) Siunnersuisooqatigiit tulliani ataatsimiinnissaat 
Inatsisartut  sept. 19-iani 2025 aallartissapput, tamanna sioqqullugu naapissaagut. Tulliani ataatsimiiffissaq ulloq 11. september nal. 10.00.

8) Siunnersuutit § 6-imi, imm. 4 naapertorlugu
Soqanngilaq

9) Tamalaat
GN: Aasaanerani angalanerit aallartipput. Sapaatip akunnerata tulliani Tarajoq tikissaaq. Ilissinnut ilisimatitsissutitut, junip qaammataani qaleralinnut, suluppaakkanut  saarullinnullu tunngatillugu ICES´ip siunnersuinissaa naatsorsuutaavoq. Siunnersuineq pillugu ulloq 11/6 saqqummiussisoqassaaq. Junip qaammataani NAFO-mi siunnersuineq pillugu ataatsimiittoqassaaq, suli ilisimanngilarput siunnersuineq qaqugu tamanut saqqummiunneqassanersoq kisianni ilisimalerutsigu ilissinnut ilisimatitsiumaarpugut. Sapaatip akunnera 39 raajat pillugit siunnersuineq  aallartinneqassaaq, tassa NIPAG-mi ataatsimiittoqassammat ulloq 9-11/9. 

QAK: ESU pillugu aaqqissuusseqqinneq. Sulinermi akuutinneqarta, aalisarnermut inatsit nutaaq kiisalu aalisarnermi ineriartorneq eqqarsaatigalugu pingaarutilerujussuuvoq. Sinerissap qanittuani raajarniarnerup aningaasalersuisoqarnissaa pisariaqartinneqarpoq.  

APNIPN: Qulaajaaneq naammasseriarpat, inatsisini allannguisoqassanersoq Naalakkersuisut aalajangiissapput. Naatsorsuutigineqarporli suleqatigiinnissamut isumaqatigiissut naapertorlugu taakku kissaateqassasut ilaatigut aalisarnermi aningaasalersuinermut sinaakkuutit pillugit inatsisip misissuataarnissaa kissaatigineqassasoq, maannakkut piumasaqaatinut tunngatillugu erserpoq ukiuni kingullerni qulini ineriartornermut atatillugu taakku naleqqukkunnaarsimasut. 2026-mi ukiaanerani ataatsimiinnermut inatsisissatut siunnersuut qaqinneqassappat, taava aasap ingerlanerani inatsisissatut siunnersuummik suliaqarluta aallartisartariaqarpugut, 2026-mi januarip naaneranut inatsisinik siullermeertumik ilusilersuinissamut malittarisassiornermullu suliaqarnissamut piffissarititaasoq killeqarmat. Aalajangertoqariarpat oqallinnissamut aggersaassaagut. 

QAK: Allannguinissamik kissaateqarpusi. Uagummi kissaatigut? Raajanut tunngatillugu annertuumik allannguuteqartoqarpoq. Toqqaannartumik piginneqataassuteqanngilaq. Norge-mi suliaqartoqarsimavoq. Akuutitsigut, aamma aasap ingerlanerani. 
Sulisitsisut: Aningaasalersuinissamut sinaakkutit QAK-ip eqqaasai pingaaruteqarput, tassani suliaqarnermi aamma uagut kissaateqarsinnaavugut

